
MINUTI

Il-Minuti ta’ Laqgħa 31, li saret fil-25 ta’ Mejju 2021, ġew konfermati.

PARTIAL LOCAL PLAN REVIEW OF THE CENTRAL MALTA LOCAL PLAN (2006) –  AREA OF CONTAINMENT AT TAL-ĦANDAQ NORTH, QORMI; AMENDED FINAL DRAFT

IĊ-CHAIRPERSON:  Tajjeb ngħid li l-ewwel darba li dan il-pjan ġie diskuss kien fl-2017, imbagħad reġa’ ġie quddiem dan il-Kumitat f’Marzu ta’ din is-sena, u issa qiegħda tersaq għall-approvazzjoni tal-Kumitat.

Nibda billi nistieden lill-Ministru sabiex jagħmel introduzzjoni.

ONOR. AARON FARRUGIA (Ministru għall-Ambjent, it-Tibdil fil-Klima u l-Ippjanar):  Nirringrazzjak, Sur President, u nsellem lil kull min hawn preżenti għal din il-laqgħa. Se nibda billi nagħti ftit rettroxena ta’ dan il-partial local plan review.  Kif nafu, dwar dan il-proġett diġà kien hemm tliet public consultations, u dan l-eżerċizzju ġie reviewed minn dan il-Kumitat f’Ottubru 2017 u f’Marzu ta’ din is-sena.  Nafu li kien hemm bidliet madwar il-proċess kollu, jiġifieri qegħdin nitkellmu dwar area of containment (AoC) skont il-pjan lokali tal-2006. Dan qed jilqa’ għal industrial, warehousing, retail u uffiċini fuq maximum overall height limitation ta’ 15.4 metri.  Introduċejna wkoll capping fuq l-overall development densities, kif ukoll għall-ewwel darba ntroduċejna mandatory green infrastructure (GI), provision of public open space u protection of the groundwater.  Dawk huma l-miżuri ambjentali li rajna li għandhom ikunu nklużi fil-permessi meħtieġa. 

Nafu li fl-aħħar żmenijiet kien hemm concerns mill-pubbliku in ġenerali u jien tlabt li dawn jiġu tackled mill-Executive Council tal-Planning Authority (PA) biex nieħdu konjizzjoni tagħhom u nilqgħu għalihom ukoll.  Għaldaqstant jien tlabt għal ċerti bidliet tekniċi li se jiġu spjegati mill-uffiċjali tal-PA.

IĊ-CHAIRPERSON:  Nirringrazzjak. Insejjaħ lill-Perit Scalpello.

IL-PERIT JOSEPH SCALPELLO (Uffiċjal tal-Awtorità tal-Ippjanar): Se nagħmel overview ħafifa ta’ din il-partial review li qegħdin nitkellmu dwarha.   Fuq l-iscreen qegħdin naraw, bħala idea tal-kuntest, il-parti ta’ fuq li hija l-urban area ta’ Ħal Qormi, fejn l-areas immarkati bl-isfar huma ż-żoni li diġà huma committed, l-industrial area, il-Kulleġġ ta’ St Ignatius u l-Ħandaq South, u aħna qegħdin nitkellmu fuq l-area mdawra bil-kulur vjola li hija l-Ħandaq North.   Bħalissa qegħdin naraw zoom in tas-site u ftit informazzjoni dwarha, u ċjoè li hija area ta’ 68,200 metru kwadru li 23% minnha hija diġà mibnija u 77% għadha vacant land. 

Issa qegħdin naraw il-proċess tal-ippjanar li għaddejna minnu; bdejna fl-2016 bl-objectives, kellna l-ewwel draft f’Settembru 2017, it-tieni draft fi Frar 2021, imbagħad f’Mejju 2021 irċevejna, bħala PA, il-position statement tal-Ministru li abbażi tiegħu mbagħad se niddiskutu l-emendi li għandna quddiemna.  Dik id-draft ġiet suġġetta għal Strategic Environmental Screening (SEA) biex naraw x’jistgħu jkunu l-environmental impacts, imbagħad l-aħħar pass huwa l-kunsiderazzjoni tal-Kumitat skont l-Att tal-Ippjanar. Ħalli issa nagħti ftit dettalji ta’ x’kien il-kontenut tal-policy l-aħħar darba li raha l-Kumitat f’Marzu 2021.

Il-policy kienet qed tikkontrolla n-numru ta’ livelli, li kien 2.75 metri, il-wisa’ tat-toroq, il-pedestrian links, kien hemm requirement ta’ green strip, kien hemm żona ta’ uffiċini tad-daqs ta’ 10,000 metru kwadru, kien hemm l-issue ta’ liema kellhom ikunu l-comprehensive planning areas, kien hemm li l-GI kellu jkun mandatory, kien hemm li jekk ikun hemm shortfall tal-car parking id-developer seta’ jħallas l-Urban Improvement Fund (UIF), u kien hemm ukoll mandatory green transport plans mal-proġetti.  

Bħalissa qegħdin naraw kif kienu l-comprehensive planning areas f’Marzu 2021, u meta ngħidu “comprehensive” jiġifieri l-iżvilupp irid isir kollu f’salt skont il-colour coding, jiġifieri l-area l-ħadra tinbena f’daqqa, eċċ.   Dakinhar il-Kumitat kien qabel b’mod unanimu mal-policy li wrejtkom, imbagħad abbażi ta’ dik l-iskema l-Ministru, wara li ħa into account is-submissions  tan-nies u anke l-istudji li konna għamilna, ippropona numru ta’ emendi li issa we will go through them.   

L-ewwel concern kienet fuq il-mod kif ġiet imqassma l-art u l-Ministru talab emenda sabiex din tkun tirrifletti aktar submission li konna rċevejna mill-pubbliku, basta jkun hemm dawk it-tliet kundizzjonijiet, u ċjoè li ma titteħidx iktar art barra mill-boundary li kien diġà stabbilit fl-2006, li jkun hemm improvement tal-junctions mat-triq tal-Ħandaq u li l-public open space ta’ 1,700 metru kwadru kellu jkun indikat fl-iskema.  Jiġifieri fl-iskema ta’ qabel kien hemm requirement ta’ open space imma ma kienx zoned, però l-Ministru ħass li jkun aħjar li l-art innifisha tal-open space tkun zoned.  

Biex nimplimentaw dawk l-emendi qed nipproponu din l-iskema li issa ġiet endorsed ukoll mill-Ministru u qiegħda quddiem il-kumitat.  Kif tistgħu taraw, issa hemm ring road madwar is-site, li meta taqbad mat-triq tal-Ħandaq, li hija triq further to the right, se jkun hemm junction improvement, fejn hemm dawk iċ-ċrieki bil-kulur blu, u l-open space issa ġie specifically identified on the north west side u huwa tal-qies ta’ 1,700 metru kwadru.   

Emenda oħra li kien hemm mitluba mill-Ministru kienet li għandu jkun hemm iktar kontroll fuq id-design tal-bini li jħares fuq l-ODZ, u minkejja l-emendi li għamilna fil-pjanta ma kienx hemm il-ħtieġa li jinbidlu l-uses, jiġifieri l-uses ta’ industrial, retail, offices u warehousing għandhom jibqgħu l-istess, però peress li l-footprint tal-bini nbidel kellu jkun hemm redistribution tal-area ma’ kull blokk, bil-kundizzjoni li l-ammont totali xorta jibqa’ l-istess kif kien oriġinarjament.  U l-aħħar requirement kien li l-comprehensive planning areas għandhom jiġu emendati skont id-direzzjoni li ngħatajna mill-Ministru. 

Issa qegħdin naraw l-emendi li saru fil-policy biex jiġu mplimentati dawk id-direzzjonijiet, u kif tistgħu taraw hemm iktar kontroll fuq id-design tal-bini li jħares fuq l-ODZ – qed ikun hemm requirements dwar l-estetika u l-arkitettura tal-bini – kif ukoll id-distribution tal-floor spaces għax peress li l-footprint tal-blocks B1, B2, B3 nbidel, kellu jsir reapportionment tal-iżvilupp, però il-95,000 metru kwadru li kien hemm approvat fil-bidu baqa’ ma nbidilx.  Konsegwenza ta’ hekk ukoll kien hemm xi tibdil fl-ammont ta’ uffiċini li jistgħu jsiru fil-blocks.   

Issa qegħdin naraw il-comprehensive planning area li bagħtilna l-Ministru biex jiġu emendati fil-policy, kif ukoll l-official policy map li tirrifletti l-emenda li talab il-Ministru.  Għamilna l-iStrategic Environmental Assessment (SEA) screening fuq dik il-policy, biex naraw x’jistgħu jkunu l-potential environmental impacts, u ġew identifikati tliet areas of concern, u ċjoè li jista’ jkun hemm kontaminazzjoni tal-groundwater għax l-area qiegħda fuq il-water table, li jista’ jkun hemm overloading tal-infrastruttura tad-drenaġġ, u li potenzjalment tiżdied l-air pollution. Biex nindirizzaw dawn l-issues għamilna dawn iż-żewġ emendi biex meta jkun hemm applikazzjoni ta’ żvilupp tkun trid issir konsultazzjoni mal-Energy and Water Agency biex naċċertaw li l-iżvilupp li se jsir ma jkunx se jimpatta b’mod ħażin il-groundwater table.  It-tieni emenda kienet li issa se jkun hemm requirement li meta jsiru l-comprehensive planning areas, dawn iridu jkunu akkumpanjati bilfors b’air quality study.   Aħna nħossu li b’dawn iż-żewġ emendi l-issues ambjentali ġew ndirizzati u l-ambjent ġie safeguarded ukoll.  Dak kollox min-naħa tiegħi.

IĊ-CHAIRPERSON:  Nirringrazzjak.  Il-Ministru. 

ONOR. AARON FARRUGIA: Xtaqt nikkjarafika li meta nitkellmu dwwar green infrastructure qegħdin nirriferu għal bini kummerċjali, fejn għall-ewwel darba għamilniha mandatorja li jkollhom green facade.  Dan sabiex nibdew nixprunaw lill-industrija lejn din id-direzzjoni li ħa l-pajjiż.

IĊ-CHAIRPERSON:  Ngħaddi issa sabiex nistieden lill-Membri tal-Kumitat jagħmlu l-mistoqsijiet tgagħhom.

L-Onor. Robert Cutajar.

ONOR. ROBERT CUTAJAR:  Nirringrazzjak.  Perit Scalpello, xtaqt nagħmel ftit domandi biex inkun ċert li fhimt tajjeb, u fejn ma fhimtx forsi terġa’ tirrepeti.   Mument minnhom inti għedt li l-footprint inbidel.  Tista’ tispjega eżatt fejn u kif inbidel?   Għedt ukoll li ħadtu l-miżuri biex b’xi mod l-ambjent jiġi safeguarded, però xorta mhemmx garanzija li l-ambjent se jkun qed jiġi salvagwardjat.   Rigward il-green facade irrid ngħid li għalkemm f’dawn l-aħħar snin kien hemm applikazzjonijiet fejn fihom kien impost green facade, dawn qatt ma saru u qatt ma rajnihom.  

Jien ma nafx jekk wara d-data li għamilt riferenza għaliha inti, jiġifieri Marzu 2021, itteħditx xi pożizzjoni mill-kunsill lokali, però żgur li l-kunsill lokali kien diġà tkellem ċar u tond qabel fejn qal li qed joġġezzjona għal dan il-proposta.  Fil-fatt kien hemm is-Sur Kenneth Brincat, li f’isem il-kunsill lokali, qal – u hawnhekk qiegħed nikkwota mid-dokument li ġie mogħti lilna bħala Membri ta’ dan il-Kumitat – li din ma kenitx imwiegħda fil-programm elettorali tal-Gvern li tela’ fl-2017.   Jien xtaqt inkun naf jekk il-pożizzjoni tal-kunsill lokali nbidlitx, jekk kienx hemm konsultazzjoni magħhom, u allura jekk hemmx korrispondenza oħra apparti din li għandna f’idejna.  Xtaqt ukoll nistaqsi jekk fil-parti li kien hemm indikata bħala ODZ hux se jsir xi forma ta’ żvilupp fuqha.

IĊ-CHAIRPERSON:   Nirringrazzjak.  Aktar domandi?  L-Onor. Jean Claude Micallef.

ONOR. JEAN CLAUDE MICALLEF:  Grazzi, Sur President.   Dwar il-kunċett li wieħed irid idaħħal iktar attenzjoni estetika u rispett lejn l-ambjent diġà tkellem il-Ministru, però jien niftakar li meta dan il-pjan tressaq l-ewwel darba quddiem dan il-Kumitat, jien kont staqsejt jekk minflok wieħed jaqsam il-blocks għar-retail u l-manifattura, l-industrial zones ikunu jinkludu direttament ir-retail access, fejn allura ma jkunx hemm area b’warehouses biss, imma li warehouse jista’ jkollha ukoll ir-retail, għax ovvjament l-industrija nbidlet minn kif kienet qabel.   Xtaqt ukoll li jiġi ċċarat il-punt li kien hemm ħafna concerns dwaru minn residenti li kellhom permessi għall-proprjetajiet tagħhom u anke minn sidien ta’ proprjetajiet oħrajn li mhumiex residenzi li wkoll diġà għandhom permessi approvati.  X’se jiġri f’dan ir-rigward b’din il-bidla?  Jekk hemm bżonn ta’ tibdil tal-pjanti min se jkun qed jagħmel tajjeb għall-ispejjeż?

IĊ-CHAIRPERSON:  Nitlob lit-tekniċi sabiex jirrispondu għal dawn id-domandi.

Fit-3:37 p.m. il-Kumitat kien sospiż għal 20 minuta minħabba ħsara teknika fl-apparat u l-laqgħa kompliet f’kamra oħra.

IĊ-CHAIRPERSON:  Il-laqgħa issa tista’ tkompli.  Sfortuntament kellna xi ħsara teknika u kellna nibdlu l-kamra.  Perit Scalpello, tista’ tirrispondi għad-domandi li saru aktar qabel.

IL-PERIT JOSEPH SCALPELLO:   L-ewwel mistoqsija kienet dwar il-bdil fil-footprint li sar fil-proposta li qed nagħmlu quddiem il-Kumitat.  Din li qegħdin naraw bħalissa kienet l-iskema li ra l-Kumitat f’Marzu li għadda, u kif tistgħu tinnutaw, il-footprint ta’ blocks B1, B2 u B3 ġew imqassmin wara li għaddejna dawk it-toroq fihom.   L-emenda li qegħdin nagħmlu issa hija “din” li qiegħed nurikom, u allura l-outline u l-layout tas-site issa nbiddlu; B1 u B2 ċkienu u B3 kiber, u allura kien hemm bżonn li l-95,000 metru kwadru jiġu redistributed proportionately mal-footprints ġodda li rriżultaw mit-tqassim ġdid tat-toroq.   

Dwar l-impatt fuq l-ambjent irrid ngħid li meta għamilna l-SEA screening kien hemm dawk it-tliet issues, u l-proposti li qed nagħmlu huwa li meta jsir l-iżvilupp isir studju dwar l-arja u dwar l-impatt fuq il-groundwater, u jekk mill-konklużjonijiet ta’ dawk l-istudji jirriżulata li hemm bżonn ta’ additional mitigation, dawn ikunu jridu jiġu ntrodotti mal-iżvilupp.  At this stage, jiġifieri at policy stage, aħna naħsbu li dawk ir-requirements ikopru dawk il-concerns. 

Rigward green infrastructure il-policy hija mandatorja, jiġifieri issa l-iżvilupp kollu jrid jinkludi din it-tip ta’ infrastruttura, imma d-design u l-implimentazzjoni tiegħu huma affarijiet li se jiġu at a later stage.  

Rigward il-kunsill lokali rrid ngħid li meta ħriġna d-draft policy kienet saret dik is-submission u aħna fid-dokument għamilna ir-rispons tagħna, u meta mbagħad saret it-tielet public consultation il-kunsill m’għamilx further submissions, jiġifieri l-kunsill m’għamilx sottomissjonijiet fuq l-iskema li wrejtkom qabel.   

Dwar l-ODZ, il-boundary tal-area kienet fixed, jiġifieri m’aħniex qegħdin nestendu beyond l-area li kienet allokata għall-iżvilupp f’2006, u rigward il-mix of uses irrid ngħid li l-idea tal-proġett hija li predominantly il-uses ikunu segregati b’dak il-mod, jiġifieri l-area li hija mmarkata bil-kulur ċelest tkun għal retail and offices, filwaqt li l-area mmarkata bil-kulur aħdar tkun għal industrial and offices.  Però fil-policy għamilna klawsola li meta qed insemmu dawk il-uses dawk se jkunu the main use,  imbagħad għandek is-supporting uses.  Jekk waqt proġett individwali d-developer jikkonvinċi lill-PA li jista’ jkollu element ta’ retail to support the industrial or warehousing functions, din tiġi assessed at that point, jiġifieri l-policy mhijiex qed teskludi industrial,  imma qed tgħid li the predominant use will be industrial and any other supporting use which can be justified. 

Dwar permissions, as far as I’m aware kien hemm issue fuq “din” l-area li qiegħed nurikom kien hemm xi numru ta’ s..... antiki però li ma ġewx implimentati, jiġifieri as of today there is no valid permit on site.

ONOR. JEAN CLAUDE MICALLEF:  Jiġifieri min kellu an ongoing permit tal-2017, waqgħu?  Ma ġewx indirizzati?  X’ġara?

IL-PERIT JOSEPH SCALPELLO:  Jekk kien hemm applikazzjonijiet pendenti ovvjament iridu jiġu proċessati abbażi ta’ din il-policy.  Li kont qed insemmi jien kienet il-kwestjoni li kien hemm ma’ sid ta’ parti minn Block A1 dwar permessi maħruġa u żvilupp li kien inbeda li  mbagħad waqaf, u aħna ppruvajna nindirizzaw l-issue billi t-triq ta’ fuq għamilnilha designated for pedestrian access ħalli jkun hemm inqas land take up sabiex aħna nkunu nistgħu nindirizzaw l-issue li parti minn dik is-site kienet diġà koperta b’permess.   B’hekk naħsbu li l-iskema tista’ taħdem u l-land owner jiġi effettwat the least possible.  Naħseb li b’hekk irridpondejt id-domandi kollha li saruli.

IĊ-CHAIRPERSON:   L-Onor. Puli.

ONOR. CLYDE PULI:  Tista’ terġa’ turina fuq il-pjanta liema biċċa ma kenitx ODZ u liema hi l-biċċa li issa saret?   

IL-PERIT JOSEPH SCALPELLO:  Fuq l-ODZ, il-boundary tal-AoC fl-2006 kien fixed u baqa’ l-istess, jiġifieri l-ebda art li ma kenitx zoned fl-2006 mhi qed tiġi kkunsidrata at this stage.  Aħna dejjem bqajna within the limits tal-pjan tal-2006 però ovvjament qassamna l-art u għamilna z-zoning u l-height limitation.   

IĊ-CHAIRPERSON:  Hemm aktar mistoqsijiet?  L-Onor. Cutajar. 

ONOR. ROBERT CUTAJAR:  Imma qed naqblu li hemm parti minnha li hija ODZ u inti qed tagħmel riferenza għall-2006.  Tista’ forsi turih dik il-parti, minħabba  li l-Onor. Kollega ma kienx hawn mill-bidu?

IL-PERIT JOSEPH SCALPELLO:  “Dan” li qed nuri huwa l-boundary tal-AoC tal-local plan tal-2006, liema boundary ma ntmissx għax aħna dejjem ħdimna within that area.  Jiġifieri jekk tqabbel din mal-iskema li qed nipproponu issa tinduna li t-tqassim tal-art dejjem baqa’ within that area.   L-area mmarkata bil-kulur aħmar doesn’t encroach fuq art li ma kenitx zoned qabel.   

IĊ-CHAIRPERSON:   L-Onor. Clyde Puli.

ONOR. CLYDE PULI:  L-impatt tat-traffiku u affarijiet oħra rajtuhom?
IL-PERIT JOSEPH SCALPELLO:  Fil-fatt wara l-public consultation draft għamilna traffic impact assessment (TIA) li fih ġie assessjat l-użu u d-density u hemm numru ta’ recommendations dwar roadworks li hemm bżonn isiru abbażi ta’ dan it-TIA li kien sar, u dan qiegħed fid-dokument li qassamna.

IĊ-CHAIRPERSON:   Nirringrazzjak.  Nista’ issa npoġġi l-pjan għall-vot. L-Onor. Cutajar.

ONOR. ROBERT CUTAJAR:  Sur President, xtaqt nagħmel dikjarazzjoni qabel ma nivvutaw.   Aħna, bħala Oppożizzjoni, għamilna l-pożizzjoni tagħna ċara vis-à-vis dak li għandu x’jaqsam ma’ ODZ u l-użu tal-ODZ irrispettivament minn jekk hemmx issue tal-2006 u allura jien se nivvota kontra.

IĊ-CHAIRPERSON:  Nirringrazzjakom.  Se npoġġi issa l-mistoqsija fuq il-pjan kif imressaq.  Dawk favur? (Onor. Membri: Aye)  Dawk kontra?  (Onor. Membri: No)  Carried.  

Il-pjan kif imressaq ġie approvat.

IĊ-CHAIRPERSON:  Nirringrazzjakom.  Il-Kumitat huwa aġġornat għal data li tiġi  kkomunikata aktar ‘il quddiem.

Fit-3:07 p.m. il-Kumitat aġġorna.
